
లును, రాణగల బాణవిద్యలును దండిగా నిండియుండ గోవర్ధనోద్ధరణ

గోపీవస్త్రాపహరణభావప్రతిమలును, నింతుల వసంతకేళికవిధంబును, నుల్ల

సిల్లు మల్లయుద్ధప్రకారంబును, మొదలుగా బలువగల బన్ని తెచ్చు జంత్రం

పుప్రతిమలును, విజయ రాఘవభూచక్రవిభుఁడు సమర్పించు భూచక్ర

గొడుగులును, సౌవర్ణరాజతఛత్రచామరధ్వజవ్యజనాదులును, రంగారు

బంగారుపనిహరువులు గల హరిగలును, నిరుగడలఁ జాలుగా నడవఁ బొగ

లేని పగలువత్తులు మిన్నగా వెన్నెలలు గాయ, హెగ్గాళెలు బూరగాళెలు

దిగ్గగనాంతరంబుల నగ్గలంబుగా మ్రోయ, హృద్యంబు చక్రవాద్యంబు

లును, రంగారు సంగీతమేళంబును, బాలికలు వినిపించు కేళికలును,

సన్నిధిన్ జెన్ను మీర, వెనుకదిక్కున గనకప్రతిమాచిత్రితం బై

[1]యుప్పరంబంటు గొప్ప పూజప్పరంబు దనర, నరగజంబులును, గజంబుల

మీఁది డమామీలును, చిక్కులు పిక్కటిల్ల నొక్కటిగ మ్రోయ, నల్ల

చెంగమలవల్లికాంబయు శ్రీరాజగోపాలస్వామియు రాజవీథినిఁ దేజంబు

మీర వేంచేయు నవసరంబున నవ్విజయరాఘవేంద్రుండును జంద్రవదన

లుం దాను నయ్యదుకులచంద్రు నగ్రభాగంబున వచ్చుచున్న సమ

యంబున.

	ఉ.	
కోటలఁ గొత్తళంబులను గోపురసీమల గాట మైన శృం

గాటకచారువేదికలఁ బ్రాంచితసౌధములందు వీథులన్

వాటము లైన తిన్నెలను వన్నెల మీరిన మంటపంబులన్

వీటను దట్టమై ప్రజలు వేడుక మీరఁగఁ జూచి రందఱున్.

	క.	
వన్నెగ నందం దిటువలె

తిన్నగ నెలకొనుచు నఖిలదేశముల ప్రజల్

మన్నాగును జెంగమ్మను

గన్నులపండువుగ నపుడుఁ గనుఁగొన వేడ్కన్.

రాజచంద్రునిపుత్రి కాంతిమతి సౌధాగ్రసీమనుండి శ్రీరాజగోపాలుని దర్శించి చక్కనిపతి గావలె నని కోరుట




	వ.	
అయ్యవసరంబున.

	సీ.	
కురులు నున్నగ దువ్వి గొప్పగా నల్లిన

        జడనిండ సంపెంగసరులు జుట్టి



	 



	↑ యుప్పరం బట్టు

		 ఈ పేజీలో చివరి మార్పు 1 ఫిబ్రవరి 2021న 12:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

